
1. Հավանություն տալ ինտեգրված սոցիալական ծառայությունների  տրամադրման միասնական համակարգի կառուցվածքագործառութային մոդելի հայեցակարգային մոտեցումներին` համաձայն հավելվածի:

2. Հայաստանի Հանրապետության մարզպետներին (առաջարկել Երևանի, Գյումրու, Վանաձորի, Արարատի, Ջերմուկի քաղաքապետերին)` մեկամսյա ժամկետում Հայաստանի Հանրապետության աշխատանքի և սոցիալական հարցերի նախարարությանը ներկայացնել առաջարկություն` ինտեգրված սոցիալական ծառայությունների տրամադրման համար սույն որոշման 1-ին կետով հավանության արժանացած` հայեցակարգային մոտեցումներով սահմանված պահանջները բավարարող շենքերի (տարածքների), այդ թվում` միասնական ընդունարանների, տեղակայման վերաբերյալ:

3. Հայաստանի Հանրապետության աշխատանքի և սոցիալական հարցերի նախարարին` երկամսյա ժամկետում ամփոփել Հայաստանի Հանրապետության մարզպետների, Երևանի, Գյումրու, Վանաձորի, Արարատի, Ջերմուկի քաղաքապետերի առաջարկությունները և Հայաստանի Հանրապետության կառավարության աշխատակազմ ներկայացնել`

1) առաջարկություններ ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի շրջանակներում` սոցիալական ծառայությունների տրամադրման համար անհրաժեշտ շենքերի (տարածքների), այդ թվում` միասնական ընդունարանների, վերաբերյալ.

2) ինտեգրված սոցիալական ծառայությունների տրամադրման համակարգի ներդրման միջոցառումների ծրագիր-ժամանակացույցը:
ՀՀ աշխատանքի և սոցիալական հարցերի նախարար

Արթուր Գրիգորյան

ՀԱՎԵԼՎԱԾ

ՀՀ Կառավարության ________ -ի

N ____  արձանագրային որոշման

ՀԱՅԵՑԱԿԱՐԳԱՅԻՆ ՄՈՏԵՑՈՒՄՆԵՐ
ԻՆՏԵԳՐՎԱԾ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ ՏՐԱՄԱԴՐՄԱՆ 
ՄԻԱՍՆԱԿԱՆ ՀԱՄԱԿԱՐԳԻ ԿԱՌՈՒՑՎԱԾՔԱԳՈՐԾԱՌՈՒԹԱՅԻՆ ՄՈԴԵԼԻ
1. Հայաստանի Հանրապետության կառավարության 2010 թվականի հունիսի 3-ի նիստի N 21 արձանագրային որոշմամբ հավանության արժանացած “Ինտեգրված սոցիալական ծառայությունների տրամադրման գործընթացի կազմակերպման հայեցակարգով” սահմանված դրույթները նախատեսում են ինտեգրման տարբեր ձևեր, մասնավորապես` “Մեկ պատուհանի սկզբունք”, “տեղեկատվական և հաղորդակցական տեխնոլոգիաների ինտեգրում” և այլն:

2. Ինտեգրման միջոցով ակնկալվող արդյունքի գնահատումը հնարավոր կլինի Հայաստանի Հանրապետության կառավարության 2010 թվականի հունիսի 3-ի նիստի N21 արձանագրության 5-րդ կետի 2-րդ ենթակետի 3-րդ պարբերությամբ նախատեսված փորձնական ծրագրի իրականացումից հետո, որում կիրառվելու է ինտեգրման վերոհիշյալ տեսակները համատեղ և միաժամանակ` իրականացնելով սոցիալական ծառայություններ տրամադրող տարբեր մարմինների կողմից իրականացվող գործառույթների վերաբաշխում և հստակ սահմանում: 

3. Գործառութային վերաբաշխման արդյունքում ակնկալվում է բնակչությանը տրամադրվող սոցիալական ծառայությունների արդյունավետության մեծացում` ինչպես տնտեսական, այնպես էլ հաճախորդին այդ ծառայությունները տրամադրելու տեսանկյունից:

4. Հանրապետությունում տրամադրվող սոցիալական ծառայությունների (խորհրդատվական օգնության, իրավաբանական օգնության, վերականգնողական օգնության, դրամական օգնության, բնաիրային օգնության, ժամանակավոր օթևանի տրամադրում, խնամքի կազմակերպում և սոցիալական ծառայությունների` օրենքով չարգելված այլ տեսակներ) մեջ ներկայումս առավել մեծ տեսակարար կշիռ ունի դրամական օգնության` տարաբնույթ նպաստների (պետական նպաստներ, գործազրկության նպաստ, ապահովագրական նպաստներ և այլն) և կենսաթոշակների (այսուհետ` դրամական վճարներ) վճարումները:

5. Ըստ էության, սոցիալական ծառայությունների տրամադրումը ենթադրում է սոցիալական աշխատողների մասնագիտական գործունեություն և սոցիալական դեպքի վարման համար մշակված մեթոդաբանության կիրառում: Սակայն, Հայաստանի Հանրապետության սոցիալական ծառայություն​ների տրամադրման համակարգը դեռևս գտնվում է անցումային փուլում և սոցիալական ծառայու​թ​յուն​ների տրամադրումը հիմնականում իրականացվում է փաստաթղթերի հետ աշխատանք կատարելու շրջա​նակներում, որի պարագայում երկրորդական է դիտարկվում քաղաքացու (ընտանիքի) իրական կարիքների վերհանումն ու անհատական սոցիալական ծրագրի մշակման ու իրականացման միջոցով (սոցիալական դեպքի վարում) այդ կարիքների հնարավորինս ամբողջական բավարարումը: Հարկ է նկատի ունենալ նաև այն հանգամանքը, որ սոցիալական ծառայությունների տրամադրումն ինքնա​նպատակ չէ, այլ ուղղված պետք է լինի կյանքի դժվարին իրավիճակում հայտնված անձի (ընտանիքի) ինքնօգնության և կարիքը բավարարելու միջոցների խթանմամբ նրա վիճակի բարելավմանը:

6. Նախատեսվում է առանձնացնել.

1) դրամական վճարների (այդ թվում` կենսաթոշակների) տրամադրման բոլոր գործառույթները (նշանակում և վճարման կազմակերպում), դրանք վերապահել մեկ մարմնի` միավորելով ներկայումս գործող տարբեր ենթակայության կազմակերպությունների համանման գործառույթները: Նշված “նորաստեղծ” մարմինը կունենա իր կառուցվածքային ստորաբաժանումները` նկատի ունենալով օրենսդրությամբ սահմանված և տրամադրվող դրամական վճարների տեսակների առանձնահատկությունները.

2) սոցիալական ծառայությունների տրամադրման գործընթացը կամ սոցիալական աշխատանքի իրականացումը, համապատասխան գործառույթներով` դիմումների ընդունում, տնային այցելությունների կատարում, սոցիալական կարիքի գնահատում, փաստաթղթերի հավաքագրում, սոցիալական ծառայությունների տրամադրման մասին որոշման կայացում, դրամական վճարների համար առաջարկությունների ներկայացում և այլն, անհրաժեշտ է հնարավորինս ապակենտրոնացնել` մոտեցնելով բնակչությանը:

7. Պետության կողմից երաշխավորված բոլոր դրամական վճարները կտրամադրվեն մեկ մարմնի կողմից, որը համապատասխան ստորաբաժանումներ կունենա բոլոր մարզերում և տարածաշրջաններում, իսկ համայնքի կողմից տրամադրվող սոցիալական ծառայությունները կտրամադրվեն ինտեգրված համայնքային սոցիալական ծառայությունների կողմից:

8. Կյանքի դժվարին իրավիճակում հայտնված անձանց սոցիալական ծառայությունների տրամադրումը, այդ թվում` դիմումների ընդունումը, կարիքի գնահատումը և սոցիալական ծառայություն տրամադրելու որոշում ընդունելու կամ դրամական վճարի համար առաջարկություն ներկայացնելու գործառույթները, որպես սոցիալական աշխատանքի ինստիտուտ, մեկ մարմնի կամ մեկ պատուհանի սկզբունքի կիրառման միջոցով իրականացնելը, ավելի արդյունավետ կդարձնի` դրանց տրամադրման գործընթացի համակարգման, ինչպես նաև դիմողին նմանատիպ սոցիալական ծառայությունների տրամադրման կրկնություններից խուսափելու առումով:

9. Գործառութային վերաբաշխումը հնարավորություն կտա մեծացնել մեկ աշխատողի սպասարկվող հաճախորդների թիվը, օպտիմալացնել աշխատանքը, սոցիալական ծառայությունների տրամադրման օպերատիվությունը, ինչպես նաև ծրագրերի հասցեականությունը` սահմանելով նաև համապատասխան ծանրաբեռնվածության նորմացույցեր և չափորոշիչներ:

10. Կազմակերպությունների վերակազմակերպման ընթացքում առավելագույնս կօգտագործվի առկա ռեսուրսները` հնարավորություն ընձեռելով համակարգ ընդգրկվել «սոցիալական աշխատանքի» մասնագետներին:

11. Սոցիալական ծառայություններ տրամադրող կամ սոցիալական աշխատանք իրականացնող մարմինները պետք է ունենան համապատասխան կառուցվածքային ստորաբաժանումներ կամ մասնագետներ (նեղ մասնագետ` որոշակի սոցիալական խմբի հետ աշխատանքի կամ կարիքին համապատասխան մասնագիտացած):

12. Նշված մոտեցումների իրականացման համար անհրաժեշտ են նաև շենքային այնպիսի պայմաններ, որոնք կբավարարեն կենտրոնացված ձևով դրամական վճարների նշանակման և վճարման գործառույթների, ինչպես նաև օրենսդրությամբ սահմանված սոցիալական ծառայությունների տրամադրման գործընթացի իրականացմանը: Հատկապես կարևորվում է բնակչությանը «մեկ պատուհանի» սկզբունքի կիրառմամբ ծառայությունների մատուցումը` միասնական ընդունարանների միջոցով:

13. Նշված կազմակերպությունները սպասարկելով որոշակի տարածքի բնակչությանը` ապահովելով նրանց սոցիալական պաշտպանության տարբեր իրավունքների իրացումը, ամբողջությամբ պետք է սպասարկեն հանրապետության ողջ տարածքը և ամբողջ բնակչությանը, ուստի և նշանակություն ունի դրանց աշխարհագրական տեղաբաշխումը` դրանց սպասարկման տարածքում:

14. Սոցիալական ծառայությունների տրամադրման կառավարման համակարգի բարելավման նպատակով անհրաժեշտ է 915 համայնքները պայմանականորեն միավորելով ձևավորել շուրջ 45 մարմիններ, որոնք էական դերակատարում կունենան այդ համայնքների բնակչությանը տրամադրվող սոցիալական ծառայությունների տրամադրման որոշումների կայացման գործում:

15. Համայնքային սոցիալական ծառայությունների կողմից կատարվող աշխատանքում կարևորվում է սոցիալական դեպք վարող սոցիալական աշխատողը, որը, ինտեգրված սոցիալական ծառայությունների շրջանակներում, յուրաքանչյուր դիմողի (դեպքի վարման) համար այդ գործընթացում կընդգրկի նաև այլ մասնագետների` սոցիալական աշխատող, հոգեբան, մանկավարժ` յուրաքանչյուր անձի համար ստեղծելով սոցիալական գործ:

16. Սոցիալական ծառայությունների տրամադրման համակարգի շրջանակներում էական դերակատարում պետք է ունենան նաև ոչ պետական` շահույթ ստանալու նպատակ չհետապնդող կազմակերպությունները, որոնք արդյունավետորեն համագործակցելով պետական կառավարման, տարածքային կառավարման և տեղական ինքնակառավարման մարմինների հետ` պետք է մասնակցություն ունենան սոցիալական պաշտպանության ոլորտում համապատասխան որոշումների կայացման գործում:

17. Ձևավորվող տեղեկատվական համակարգը ևս պետք է ինտեգրված լինի, որում ներառվող տվյալները հիմք են հանդիսանում քաղաքացու վերաբերյալ կազմված անհատական սոցիալական գործի շրջանակներում վերականգնողական անհատական ծրագրի հաստատման, իրականացման կամ փոփոխման համար: Այս տվյալների հիման վրա սոցիալական աշխատողներն ապահովում են հաճախորդներին սոցիալական ծառայությունների տրամադրումը` ընթացքում ճշտելով նաև քաղաքացու ներկայացրած կամ իրենց կողմից գնահատված հաճախորդի իրական կարիքները:

18. Հայաստանի Հանրապետության կառավարության 2010 թվականի հունիսի 3-ի նիստի N 21 արձանագրային որոշման 5-րդ կետի 2-րդ ենթակետի 2)-րդ պարբերությամբ նախատեսված` մշակվող կառուցվածքագործառութային մոդելի շրջանակներում կիրականացվի դրա կիրառման փորձնական ծրագիր, որից ակնկալվող արդյունքների համար որոշիչ նշանակություն ունի սույն հավելվածի 19-րդ կետով նախատեսված տեխնիկա-տնտեսական պայմանների առկայությունը:

19. Մոդելի փորձնական կիրարկման համար անհրաժեշտ տեխնիկատնտեսական բավարար պայմաններն են` համապատասխան շենք, որը տեղակայված լինի տվյալ մարմնի կողմից սպասարկվող տարածքի կենտրոնական մասում, ապահովելով հաճախորդների համար տրանսպորտային մատչելիությունը, ինչպես նաև բավարար տարածք` տեղավորելու համար անհրաժեշտ ստորաբաժանումները, միասնական ընդունարանները` սպասասրահներով, համակարգչային տեխնիկայի պահպանման և շահագործման բավարար պայմաններ և այլ կոմունալ-կենցաղային հարմարություններ` բնակչությանը բարձրորակ սպասարկում ապահովելու նպատակով: 

ՀՀ աշխատանքի և սոցիալական հարցերի նախարար

Արթուր Գրիգորյան 

ՀԻՄՆԱՎՈՐՈՒՄ
ՀՀ կառավարության «Ինտեգրված սոցիալական ծառայությունների  տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» արձանագրային որոշման նախագծի

	               Իրավական ակտի հիմնավորումը


	1.
	Անհրաժեշտությունը


	
	Հայաստանի Հանրապետության կառավարության 2010 թվականի հունիսի 3-ի «Ինտեգրված սոցիալական ծառայությունների տրամադրման գործընթացի կազմակերպման հայեցակարգին հավանություն տալու մասին» N 21 արձանագրային որոշման (այսուհետ` արձանագրային որոշում) 5-րդ կետի 2-րդ ենթակետի 3-րդ պարբերությամբ նախատեսված է իրականացնել փորձնական ծրագիր` ինտեգրված սոցիալական ծառայությունների տրամադրման միասնական համակարգի կառուցվածքագործառութային մշակված մոդելով: Նշված մոդելի մշակումն ընթացքի մեջ է, որի ուղղությունների ու հիմնական դրույթների սահմանման համար անհրաժեշտ է ՀՀ կառավարության դիրքորոշումն այս հարցում:


	2.
	Ընթացիկ իրավիճակը և խնդիրները


	
	Արձանագրային որոշմամբ նախատեսված աշխատանքներն իրականացվում են Համաշխարհային բանկի, ՄԱԿ-ի մանկական հիմնադրամի Երևանյան գրասենյակի աջակցությամբ, ուսումնասիրվում է միջազգային փորձը, մշակվել է համապատասխան տեխնիկական առաջադրանքը` ինտեգրված սոցիալական ծառայությունների տրամադրման միասնական համակարգի կառուցվածքագոր​ծառութային մոդելի մշակման համար, որի շրջանակներում տրված խորհրդատվության արդյունքում կհստակեցվեն նաև ընտրված մոդելի հանրապետությունում ներդրման հետագա քայլերն ու անհրաժեշտ ռեսուրսները:


	3.
	Տվյալ բնագավառում իրականացվող քաղաքականությունը


	
	ՀՀ կառավարության 2008 թվականի ապրիլի 28-ի N 380-Ա որոշմամբ հաստատված Հայաստանի հանրապետության կառավարության ծրագրի 4.4.2 «Սոցիալական պաշտպանությունը» բաժնով սահմանվել է, որ բնակչության սոցիալապես խոցելի խավերին սոցիալական ծառայությունները համալիր (լրակազմով) տրամադրումը սոցիալական պաշտպանության ոլորտի քաղաքականության հիմնական ուղղությունն է:


	4.
	Կարգավորման նպատակը և բնույթը


	
	Ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի հանգուցային հարցերի ճշտում, սկզբունքային մոտեցումների ընտրություն, ինչպես նաև մշակված մոդելի փորձնական ծրագրի իրականացման համար անհրաժեշտ տեխնիկատնտեսական բավարար պայմանների սահմանում:


	5.
	Նախագծի մշակման գործընթացում ներգրավված ինստիտուտները և անձինք


	
	ՀՀ աշխատանքի և սոցիալական հարցերի նախարարի` ոլորտը համակարգող տեղեկալ, նախարարության աշխատակազմի սոցիալական աջակցության վարչություն:

	6.
	Ակնկալվող արդյունքը


	
	Ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի վերաբերյալ հստակ մոտեցումների առկայություն:


	7.
	Այլ տեղեկություններ (եթե այդպիսիք առկա են)

	
	


ՀՀ աշխատանքի և սոցիալական հարցերի նախարար

Արթուր Գրիգորյան
ՏԵՂԵԿԱՆՔ

ՀՀ կառավարության «Ինտեգրված սոցիալական ծառայությունների  տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» արձանագրային որոշման նախագծի ընդունման դեպքում պետական բյուջեում ծախսերի և եկամուտների ավելացման կամ նվազեցման բացակայության մասին

ՀՀ կառավարության «Ինտեգրված սոցիալական ծառայությունների  տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» արձանագրային որոշման նախագծի ընդունման դեպքում պետական բյուջեում ծախսերում և եկամուտներում ավելացում կամ նվազեցում չի ակնկալվում:
ՏԵՂԵԿԱՆՔ

ՀՀ կառավարության «Ինտեգրված սոցիալական ծառայությունների  տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» արձանագրային որոշման նախագծի ընդուման առնչությամբ այլ իրավական ակտերի ընդունման կամ փոփոխությունների կատարման անհրաժեշտության բացակայության մասին 

ՀՀ կառավարության «Ինտեգրված սոցիալական ծառայությունների  տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» արձանագրային որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման  անհրաժեշտություն չկա: 

ՀՀ աշխատանքի և սոցիալական հարցերի նախարար

Արթուր Գրիգորյան
ՏԵՂԵԿԱՆՔ 

ՀՀ կառավարության «Ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» արձանագրային որոշման նախագծի վերաբերյալ ՀՀ մարզպետներից, Երևանի, Վանաձորի, Գյումրու, Արարատի, Ջերմուկի քաղաքապետերից ստացված առաջարկությունների վերաբերյալ

ՀՀ կառավարության «Ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» արձանագրային որոշման նախագիծը (այսուհետ` Նախագիծ) ՀՀ աշխատանքի և սոցիալական հարցերի նախարարությունում քննարկվել է ՀՀ փոխմարզպետների, Վանաձորի և Ջերմուկի քաղաքապետերի, ինչպես նաև Երևանի, Գյումրու և Արարատի քաղաքապետարանների ներկայացուցիչների մասնակցությամբ: 

Նախագծի կապակցությամբ գրավոր առաջարկություններ չեն ներկայացրել Գյումրու և Արարատի քաղաքապետերը, իսկ ՀՀ Գեղարքունիքի մարզպետը տեղեկացրել է, որ մարզպետարանի մոտեցումները կներկայացվեն եռամսյա ժամկետում (նախարարության և մարզպետարանի ստորաբաժանումների հետ քննարկումներից հետո): 

ՀՀ մարզպետները և համապատասխան քաղաքապետերը ողջունելով «մեկ պատուհանի» սկզբունքը, միաժամանակ ներկայացնում են առաջարկություններ և առարկություններ, որոնք առավելապես վերաբերում են նախագծի հավելվածի 6-րդ կետի 1)-ին ենթակետին, որով նախատեսվում է հանրապետությունում գոյություն ունեցող դրամական բոլոր վճարների (կենսաթոշակներ, նպաստներ և այլն) հետ կապված գործառույթները միավորել մեկ մարմնում (հանրապետական գործադիր մարմնի ենթակայության): Համաձայն առաջարկությունների` նշված գործառույթն իրականացնող մարմինը մարզպետների և քաղաքապետերի կողմից դիտարկվում է միայն` համապատասխանաբար մարզային կամ համայնքային ենթակայության, իրենց առաջարկությունը հիմնավորելով ծառայությունների տրամադրման գործընթացի ապակենտրոնացման սկզբունքի կիրառման անհրաժեշտությամբ:  

Մինչդեռ Նախագծի 6-րդ կետի 2)-րդ ենթակետը, 7-րդ, 14-րդ, 15-րդ կետերը նախատեսում են սոցիալական ծառայությունների տրամադրման գործառույթի ապակենտրոնացում` ինտեգրված սոցիալական ծառայությունների տրամադրումը դիտարկելով որպես համայնքային սոցիալական ծառայությունների գործառույթ: 

Նշված դրույթներին ՀՀ մարզպետների և քաղաքապետերի առաջարկություններում որևէ անդրադարձ չի արվել: Ըստ էության, սոցիալական ծառայությունների տրամադրումը դիտարկվում է դրա մեկ տեսակի` դրամական օգնության տրամադրման շրջանակներում: 

Ելնելով վերոհիշյալից լրամշակվել է Նախագծի հավելվածի 6-րդ կետի 1)-ին ենթակետը: 

Մասնավորապես, հարկ եմ համարում նշել նաև, որ ՀՀ Լոռու մարզպետը ներկայացրել է ծավալուն առաջարկությունների փաթեթ, որն առավելապես վերաբերում է ինտեգրված սոցիալական ծառայությունների տրամադրման համակարգի ներդրմանը և այն կքննարկվի համակարգի ներդրման աշխատանքների իրականացման ժամանակ: Միաժամանակ առաջարկվել է փորձնական ծրագիրն իրականացնել` Վանաձորում: Նույն առաջարկությունը ստացվել է նաև Վանաձորի քաղաքապետից: 

ՀՀ Արագածոտնի մարզպետի առաջարկությունը վերաբերում է «մեկ պատուհանի» սկզբունքի կիրառման մանրամասներին, որը կքննարկվի կառուցվածքագործառութային մոդելի մշակման ընթացքում:
ՀՀ աշխատանքի և սոցիալական հարցերի նախարար

Արթուր Գրիգորյան

Տեղեկանք-ամփոփաթերթ
ՀՀ կառավարության«Ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին» 
արձանագրային որոշման նախագծի վերաբերյալ ներկայացված առաջարկությունների

	առաջարկության հեղինակ
	բովանդակություն
	եզրակացություն

	ՀՀ տարածքային կառավարման  նախարարություն

29.10.2010թ.-ի N 03/15/6268-10
	ՀՀ կառավարության “Ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին” արձանագրային որոշման նախագծով սահմանված են որոշակի դրույթներ, որոնց կիրառման դեպքում անհրաժեշտություն կառաջանա վերանայել մարզպետարանների գործառույթները:

 Հաշվի առնելով խնդրի կարևորությունը` ս/թ հոկտեմբերի 27-ին ՀՀ փոխվարչապետի մոտ կայացավ խորհրդակցություն, որի արդյունքում ՀՀ աշխատանքի և սոցիալական հարցերի նախարարին հանձնարարվեց նախագիծը քննարկել նաև ՀՀ մարզպետների հետ: 

Ուստի, հայտնում եմ, որ վերոնշյալ նախագծի կապակցությամբ մեր առաջարկությունները կարող ենք հայտնել 27.10.2010 թվականին կայացած խորհրդակցության թիվ Մ27-10 արձանագրության 1-ին կետի հանձնարարականի կատարման արդյունքները ստանալուց հետո:
	Ընդունվել է ի գիտություն, ՀՀ մարզպետների, ինչպես նաև Երևանի, Գյումրու, Վանաձորի, Արարատի, Ջերմուկի քաղաքապետերի հետ քննարկման արդյունքները ստանալուց հետո` դրանց հաշվառմամբ լրամշակված որոշման նախագիծը կներկայացվի ՀՀ կառավարության աշխատա​կազմ:

	ՀՀ տարածքային կառավարման  նախարարություն

23.11.2010թ. N03/15/6840-10
	ՀՀ տարածքային կառավարման նախարարությունը իր լիազորությունների շրջանակներում դիտողություններ և առաջարկություններ չունի: 


	Ընդունվել է ի գիտություն

	ՀՀ արդարադատության նախարարություն
29.10.2010թ.-ի N 01/3925-10
	Ներկայացված նախագծի կապակցությամբ հայտնում ենք, որ վերնագրից առաջ անհրաժեշտ է լրացնել <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄ>> բառերը։
	ընդունվել է, նախագիծը լրամշակվել է, 

	ՀՀ արդարադատության նախարարություն
29.10.2010թ.-ի N 01/3925-10
	Նախագծի վերնագրի և ամբողջ տեքստի կապակցությամբ հայտնում ենք, որ ՀՀ կառավարության 2010 թվականի հունիսի 3-ի թիվ 21 արձանագրային որոշման 2-րդ կետի 2-րդ ենթակետի համաձայն` ՀՀ աշխատանքի և սոցիալական հարցերի նախարարին հանձնարարական է տրվում մշակել <<ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելը>>, այլ ոչ թե դրա <<հայեցակարգային մոտեցումները>>։
	չի ընդունվել, ինտեգրված սոցիալա​կան ծառայությունների տրամադր​ման միասնական համակարգի կառուցվածքագործառութային մոդելի մշակումն ընթացքի մեջ է, որի ուղղությունների ու հիմնական դրույթների սահմանման համար անհրաժեշտ է ՀՀ կառավարության դիրքորոշումն այս հարցում

	ՀՀ արդարադատության նախարարություն
29.10.2010թ.-ի N 01/3925-10
	Նախագծի 3-րդ կետի 2-րդ ենթակետի վերաբերյալ անհրաժեշտ է նկատի ունենալ, որ 2010 թվականի հունիսի 3-ի թիվ 21 արձանագրային որոշման 2-րդ կետի 3-րդ ենթակետով ՀՀ աշխատանքի և սոցիալական հարցերի նախարարին արդեն իսկ հանձնարարված է ՀՀ կառավարություն ներկայացնել <<մոդելի ներդրումն ապահովող միջոցառումների ծրագիր-ժամանակացույցը>>։
	Չի ընդունվել, քանի որ նախագծով նախատեսվում է ամբողջ համա​կարգի ներդրման միջոցառումների ժամանակացույցի ներկայացում, որում որպես առանձին միջոցա​ռում​ներ կներառվեն “ինտեգրված սո​ցիա​լական ծառայությունների տրա​մադրման միասնական համակարգի կառուցվածքագործառութային մո​դելի մշակումն ու դրա ներդրումը” միջոցառումները:

	ՀՀ արդարադատության նախարարություն
29.10.2010թ.-ի N 01/3925-10
	Նախագծով հաստատվող <<Հավելվածի>> կապակցությամբ հայտնում ենք, որ դրա տեքստը շարադասական առումով խմբագրման կարիք ունի, քանի որ տեքստի ոչ հստակ շարադրանքի պատճառով որոշ դրույթների իմաստն անհասկանալի է։
	ընդունվել է ի գիտություն, խմբագրական աշխատանքները կկատարվեն

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 1-ին կետում <<արձանագրությամբ>> բառն անհրաժեշտ է փոխարինել <<արձանագրային որոշմամբ>> բառերով։

Նույն դիտողությունը վերաբերում է նաև Հավելվածի 18-րդ կետին։
	ընդունվել է, նախագիծը լրամշակվել է

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 1-ին կետի կապակցությամբ անհրաժեշտ է նկատի ունենալ, որ ՀՀ կառավարության 2010 թվականի հունիսի 3-ի թիվ 21 արձանագրային որոշմամբ ինտեգրման ձևերից <<տեղեկատվական ինտեգրում, մեկ տանիքի տակ ինտեգրում, մեկ մարմնում ինտեգրում>> հասկացություններ նախատեսված չեն։
	ընդունվել է, նախագիծը լրամշակվել է



	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 2-րդ կետում պարզ չէ, թե ինչ <<փորձնական ծրագրի>> մասին է խոսքը գնում։ Բացի այդ, անհրաժեշտ է նկատի ունենալ, որ ՀՀ կառավարության 2010 թվականի հունիսի 3-ի թիվ 21 արձանագրային որոշման 2-րդ կետի 3-րդ ենթակետով հանձնարարական է տրվում իրականացնել <<մոդելի կիրարկման փորձնական ծրագիր>>։
	ընդունվել է, նախագիծը լրամշակվել է, 



	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 2-րդ կետում հստակեցման կարիք ունի, թե ինչ <<տարբեր մակարդակների>> մասին է խոսքը գնում և ում կողմից է իրականացվելու <<գործառույթների վերաբաշխումն ու հստակ սահմանումը>>։
	ընդունվել է մասամբ, կետը լրա​մշակվել է, իսկ գործառույթները հստակեցնող և վերաբաշխումն իրականացնող մարմինը կնշվի միջոցառումների ժամանակացույցը ներկայացնելիս` համապատասխան միջոցառման մեջ


	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 5-րդ կետում անհասկանալի է <<սոցիալական աշխատողների առանցքային դերակատարում>> հասկացությունը։ Միաժամանակ պարզ չէ, թե <<մեթոդաբանությունն>> ում կողմից պետք է մշակվի։
	ընդունվել է մասամբ, առարկության 1-ին մասը բխում է ՀՀ կառավարության 2010 թվականի հունիսի 3-ի թիվ 21 արձանագրային որոշման հավելվածի 5-րդ կետից, նախագիծը լրամշակվել է

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի տեքստի համարակալումն անհրաժեշտ է վերանայել և համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի պահանջներին։
	ընդունվել է

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 5-րդ կետի 3-րդ պարբերությունում պարզաբանման կարիք ունի <<կյանքի դժվարին իրավիճակում հայտնված անձի (ընտանիքի) ինքնօգնության և կարիքը բավարարելու միջոցների խթանմամբ նրա վիճակի բարելավմանը>> հասկացությունը։
	չի ընդունվել, հասկացությունները սահմանված են “Սոցիալական աջակցության մասին” ՀՀ օրենքի 2-րդ և 4-րդ հոդվածներով

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 6-րդ կետի 1-ին ենթակետում նշվում է, որ դրամական վճարների տրամադրման բոլոր գործառույթները պետք է վերապահվի մեկ մարմնի` միավորելով տարբեր կազմակերպությունների համանման գործառույթները, մինչդեռ հաջորդ նախադասության մեջ խոսք է գնում ինչ-որ <<նորաստեղծ>> մարմնի մասին, որի կարգավիճակը հստակ չէ։
	<<նորաստեղծ>> մարմնի կարգավիճակը կհստակեցվի մշակվող կառուցվածքագործառութային մոդելի շրջանակներում։

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 9-րդ կետում հստակեցման կարիք ունի <<մեկ աշխատողի թողունակությունը>> և <<ծրագրերի հասցեականությունը>> հասկացությունները։ Բացի այդ, նույն կետում խոսք է գնում <<համապատասխան ծանրաբեռնվածության նորմացույցերի և չափորոշիչների>> սահմանման մասին, մինչդեռ չի նշվում, թե դրանք ում կողմից և ինչ իրավական ակտով պետք է սահմանվեն։


	ընդունվել է մասամբ, լրամշակվել է, իսկ “ծրագրի հասցեականություն” հասկացությունը սահմանված է “Սոցիալական աջակցության մա​սին” ՀՀ օրենքի 5-րդ հոդվածի 2-րդ կետով, իսկ <<համապատասխան ծանրաբեռնվածության նորմացույցերը և չափորոշիչները>> սահմանող իրավական ակտի տեսակը կնշվի մոդելի ներդրման միջոցառումների ժամանակացույցում

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 10-րդ կետում պարզաբանման կարիք ունի, թե ինչ <<կազմակերպությունների վերակազմակերպման>> մասին է խոսքը գնում, ինչպես նաև <<առկա ռեսուրսներ>> և <<սոցիալական աշխատանքի մասնագետներ>> հասկացությունները։
	ընդունվել է մասամբ, լրամշակվել է, իսկ “սոցիալական աշխատանքի մասնագետ” հասկացությունը սահմանված է “Սոցիալական աջակցության մասին” ՀՀ օրենքի 31-րդ և 32-րդ հոդվածներով

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 11-րդ կետով նախատեսված պահանջը հիմնավորման կարիք ունի։


	Չի ընդունվել, քանի որ “Սոցիալական աջակցության մասին” ՀՀ օրենքի 32-րդ հոդվածի 1-ին մասով սահմանվել է, որ սոցիալական աշխատանքը մասնագիտական գործունեություն է, ինչը նշանակում է, որ աշխատելու համար անհրաժեշտ են որոշակի գիտելիքներ (մասնագիտական ուսուցումը հավաստող դիպլոմ) այդ գործունեությունը ծավալելու համար, իսկ “նեղ մասնագետի”  առկայությունը պայմանավորված է հենց այդ հատուկ գիտելիքներով:

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 13-րդ կետում նշված <<ամբողջությամբ ծածկելու են հանրապետության ողջ տարածքը>> հասկացությունը հստակեցման կարիք ունի։
	ընդունվել է, նախագիծը լրամշակվել է 

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 14-րդ կետի կապակցությամբ հայտնում ենք, որ ՀՀ օրենսդրությամբ <<տեղական կոմիտե>> հասկացություն նախատեսված չէ։
	ընդունվել է, նախագիծը լրամշակվել է

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 16-րդ կետի կապակցությամբ հայտնում ենք, որ ՀՀ կառավարության կողմից ոչ պետական կազմակերպությունների համար չեն կարող պարտականություններ սահմանվել` նկատի ունենալով ՀՀ Սահմանադրության 83.5-րդ հոդվածի և <<Իրավական ակտերի մասին>> ՀՀ օրենքի 9-րդ հոդվածի 4-րդ մասի պահանջները։
	չի ընդունվել, հայեցակարգով ոչ պե​տական կազմակերպությունների հա​մար պարտականություններ չեն նախատեսվում, առաջարկվող դրույ​թը բխում է “Սոցիալական աջակ​ցու​թյան մասին” ՀՀ օրենքի 23-րդ հոդվածից:

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 18-րդ կետի վերաբերյալ հայտնում ենք, որ ՀՀ կառավարության 2010 թվականի հունիսի 3-ի թիվ 21 արձանագրային որոշումն ընդհանրապես <<5-րդ կետ>> չունի։


	չի ընդունվել, քանի որ “Ինտեգրված սոցիալական ծառայությունների տրամադրման գործընթացի կազմակերպման հայեցակարգը” հավանության է արժանացել ՀՀ կառավարության 2010 թվականի հունիսի 3-ի նիստի N 21 արձանագրության 5-րդ կետով


	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 18-րդ կետում պարզ չեն <<բավարար պայմանների>>  չափանիշները։
	ընդունվել է, նախագիծը լրամշակվել է

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 19-րդ կետի կապակցությամբ հայտնում ենք, որ <<ՀՀ վարչատարածքային բաժանման մասին>> ՀՀ օրենքով <<տարածքի կենտրոնական շրջան>> հասկացություն չի նախատեսված։
	ընդունվել է, նախագիծը լրամշակվել է

	ՀՀ արդարադատության նախարարություն
29.10.2010թ.-ի N 01/3925-10
	Հավելվածի 19-րդ կետում հստակեցման կարիք ունեն <<բավարար տարածքի>> և <<բարձրորակ սպասարկման>> չափանիշները։
	չի ընդունվել, 19-րդ կետում նշված են այն բոլոր հանգամանքները, որոնք սահմանում են “բավարար տարածք” հասկացության համար (անհրաժեշտ ստորաբաժանումները, միասնական ընդունարանները` սպասասրահներով տեղավորելու համար, համակարգչային տեխնիկայի պահպանման և շահագործման բավարար պայմաններ), իսկ “բարձրորակ սպասարկումը” նշանակում է չսպասեցնել քաղաքացիներին միջանցքներում և բակում, ստեղծել սանիտարահիգիենիկ նորմերին համապատասխանող կառույց և այլն

	ՀՀ ֆինանսների նախարարություն

29.10.2010թ. N 1/4.4-3/8302-10
	ՀՀ կառավարության 2010 թվականի հունիսի 3-ի նիստի արձանագրության թիվ  21 քաղվածքի 5-րդ կետի 1-ին կետի համաձայն հավանություն է տրվել ինտեգրված սոցիալական ծառայությունների տրամադրման գործընթացի կազմակերպման հայեցակարգին և 2-րդ կետով հանձնարարվել է ՀՀ աշխատանքի և սոցիալական հարցերի նախարարին միջազգային փորձի հաշվառմամբ և ՀԲ-ի սոցիալական պաշտպանության ոլորտի կառավարման վարկային ծրագրի աջակցությամբ մշակել ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելը:

Սակայն ՀՀ աշխատանքի և սոցիալական հարցերի նախարարության կողմից ներկայացվել է ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի հայեցակարգային մոտեցումներին հավանություն տալու մասին Նախագիծ: 

Մեր կարծիքով, մշակված և հաստատված հայեցակարգի առկայության պայմաններում «կառուցվածքագործառութային մոդելի հայեցակարգային մոտեցումների» հաստատումը նպատակահարմար չէ, քանի որ ներկայացված Նախագծով ձևակերպված դրույթները մեծամասամբ բխում են արդեն իսկ հավանության արժանացած հայեցակարգի դրույթներից և կրում են ընդհանրական բնույթ: 
	չի ընդունվել, ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի մշակումն ընթացքի մեջ է, որի ուղղությունների ու հիմնական դրույթների սահմանման համար անհրաժեշտ է ՀՀ կառավարության դիրքորոշումն այս հարցում

	ՀՀ ֆինանսների նախարարություն

29.10.2010թ. N 1/4.4-3/8302-10
	Հայեցակարգի շրջանակներում ինտեգրման գործընթացի կազմակերպման ձևերից և միջոցառումներից ելնելով կոնկրետ գործառութային և կառուցվածքային մոդելը, մեր կարծիքով, պետք է հստակեցնի տվյալ ոլորտում իրավասու մարմինների աշխատանքի իրավասությունների շրջանակներն ըստ նպատակների, միասնականացման, տարանջատման և օպտիմալացման հնարավորությունները, աշխատանքի մեթոդները, համադրելիության եզրերը, ուղղահայաց և հորիզոնական ինտեգրման հնարավորություններն ըստ ներուժի, գործառույթների և չափորոշիչների: Ընդ որում մոդելի ներկայացումը պետք է ներառի առկա վիճակի և առաջարկվող բարեփոխումների սխեմատիկ վերլուծությունն ըստ վերոհիշյալ գործոնների` դրան կից ներկայացնելով կատարված բարեփոխումների հիմնավորումները (միջազգային փորձ, կիրառական մեխանիզմներ և առանձնահատկություններ, ակնկալվող արդյունքներ և արդյունավետություն, իրավական փոփոխություններ պահանջող գործընթացներ և այլն):
	ընդունվել է ի գիտություն, արձանագրային որոշման 3-րդ կետի 2-րդ ենթակետով ներկայացվելու է միջոցառումների ծրագիր ժամանակացույց, որում ներառվելու են առաջարկության մեջ նշված քայլերը

	ՀՀ ֆինանսների նախարարություն

29.10.2010թ. N 1/4.4-3/8302-10
	Նախագծով մոդելի փորձնական կիրարկման համար հիմնական շեշտադրումը դրվել է դրամական օգնության` նպաստների և կենսաթոշակների վճարման և մարմինների շենքային պայմանների, տեխնիկական հագեցվածության և կոմունալ-կենցաղային պայմանների վրա, այն դեպքում, երբ ինքնին մոդելը հստակեցված չէ ներկայացված Նախագծում, իսկ հաստատված հայեցակարգով հիմնական շեշտադրումը դրված է կյանքի դժվարին իրավիճակում հայտնված անձի (ընտանիքի) օրինական շահերի պաշտպանության կամ այդ իրավիճակում չհայտնվելու վրա: 

	չի ընդունվել, քանի որ առարկության մեջ նշվող շեշտադրումների (դրամական օգնության` նպաստների և կենսաթոշակների վճարման և մարմինների շենքային պայմանների, տեխնիկական հագեցվածության և կոմունալ-կենցաղային պայմանների) իրականացումն ապահովելու է հավանության արժանացած հայեցակարգի հիմնական նպատակին հասնելը

	ՀՀ ֆինանսների նախարարություն

29.10.2010թ. N 1/4.4-3/8302-10
	Նախագծից պարզ չէ նրանով առաջարկվող ինտեգրված սոցիալական ծառայությունների տրամադրման միասնական համակարգի կառուցվածքագործառութային մոդելի կիրարկման փորձնական ծրագրի ներդրման և իրականացման հետ կապված առանձին միջոցառումները հանգեցնում ՀՀ պետական բյուջեից լրացուցիչ ֆինանսական միջոցների հատկացման անհրաժեշտության թե ոչ: Եթե այո, ապա հարկ է նկատի ունենալ, որ համապատասխան միջոցներ նախատեսված չեն ինչպես ՀՀ 2010 թվականի պետական բյուջեով և ՀՀ 2011-2013 թվականների պետական միջին ժամկետ ծախսերի ծրագրով, այնպես էլ ՀՀ Ազգային ժողով ներկայացված ՀՀ 2011 թվականի պետական բյուջեի նախագծով: Նախագծի ընդունման դեպքում այն կմնա առանց ֆինանսական ապահովման:
	չի ընդունվել, քանի որ մոդելի մշակման և փորձնական ծրագրի աշխատանքներն իրականացվում են Համաշխարհային բանկի (փոխառություն թիվ 7848) սոցիալական պաշտպանության վարչարարության ծրագրով, ինչպես նաև այն նախատեսված է ՀՀ կառավարության 13.05.2010թ. “ՀՀ և միջազգային զարգացման ընկերակցության միջև զարգացման քաղաքականության վարկի II և III գործողությունների ժամանակացույցը հաստատելու մասին” N697-Ն որոշման հավելվածի I բաժնի Ա կետով: 


ՀՀ աշխատանքի և սոցիալական հարցերի նախարար

Արթուր Գրիգորյան






